
Uttale til planforslaget til Nasjonal transportplan 2010-2019

SAMANDRAG
Dei statlege transportetatene har i brev av 17.januar 2008, lagt fram forslag til Nasjonal transportplan 2010-2019 til høyring. Med grunnlag i planforslaget og høyringsfråsegnene vil samferdselsdepartementet legge fram ei melding om Nasjonal transportplan 2010-2019 til handsaming i Stortinget i løpet av vårsesjonen 2009. Deretter vil det bli utarbeidd etatsvise handlingsprogram. 

Fylkesrådmannen legg med dette fram sak om høyringsuttale til planforslaget til Nasjonal transportplan 2010-2019. 

Fylkesrådmannen understrekar mellom anna E39 Kyststamvegen som den klart viktigaste stamvegstrekninga på Vestlandet og føreset at investeringsrammene vert auka for å sikre snarleg gjennomføring av heilt nødvendige utbyggingsprosjekt. 

Fylkesrådmannen understrekar mellom anna E39 Kyststamvegen som den klart viktigaste stamvegstrekninga på Vestlandet. Fylkesrådmannen er tilfreds med at det i planforslaget er lagt opp til ei satsing på mindre investeringstiltak som t.d trafikksikring på E39 Kyststamvegen. For å få gjennomgåande tilfredstillande standard på stamvegstrekninga føreset fylkesrådmannen likevel at investeringsrammene vert auka for å sikre snarleg og nødvendig gjennomføring av etterslepsprosjekt samt oppstart av nye større planlagde utbyggingsprosjekt. 

FORSLAG TIL VEDTAK

	1.
	Vestlandsrådet er positiv til målformuleringane i planforslaget, men vil peike på behovet for strategiar og virkemiddelbruk for ei balansert utbygging og drift/vedlikehald av transportnettet. 



	2.
	For å få til ei tilfredsstillande utvikling av transportsystemet er det etter Vestlandsrådet sitt syn nødvendig med ei balansert satsing både på drifts- og vedlikehaldstiltak og investeringar. Vestlandsrådet meiner at forslaget frå dei statlege transportetatane i for stor grad legg vekt på auka satsing på drifts- og vedlikehaldstiltak på veg- og banenettet, som går ut over heilt nødvendige strekningsvise investeringar.

Vestlandsrådet føreset at dei økonomiske rammene for Nasjonal transportplan 2010-2019 vert auka, og at denne auken går til satsing på strekningsvise investeringstiltak i transportnettet.   



	3.
	Vestlandsrådet er i prinsippet positiv til prosjektfinansiering og OPS for m.a å sikre ei meir samanhengande utbygging av strekningar, full utnytting av investeringane, og dermed også reduserte kostnader.  Det er samstundes nødvendig å etablere eit statleg infrastrukturfond uavhengig av statsbudsjettet, som gjer det mogleg å redusere kapitalkostnader ved bompengeinnkreving og låneopptak i samband med prosjektfinansiering og OPS-løysingar. 


	4.
	Vestlandsrådet vil understreke E39 Kyststamvegen som den klart viktigaste stamvegstrekninga på Vestlandet. Vestlandsrådet er tilfreds med at det i planforslaget er lagt opp til ei satsing på mindre investeringstiltak som t.d trafikksikring på E39 Kyststamvegen. For å få gjennomgåande tilfredstillande standard på stamvegstrekninga føreset Vestlandsrådet likevel at investeringsrammene vert auka for også å sikre snarleg og nødvendig gjennomføring av etterslepsprosjekt samt oppstart av nye større planlagde utbyggingsprosjekt. 



	5.
	Vestlandsrådet er sterkt uroa over forslaget til investeringsramme til øvrige riksvegar/framtidige regionvegar i vestlandsfylka. Slike rekordlåge rammer vil få uhaldbare konsekvensar for utvikling av kommunikasjonar og samferdsel på Vestlandet. Vestlandsrådet ber om at dei fylkesfordelte riksvegrammene i det minste vert auka opp til dagens nivå.  



	6.
	I samband med overføring av ansvaret for øvrige riksvegar til det folkevalde regionale nivået finn Vestlandsrådet det uakseptabelt at dette vert gjort utan kompensasjon for standardheving på det same vegnettet. Staten må sørge for at det øvrige riksvegnettet vert overført det folkevalde regionale nivået på ein forsvarleg måte. 



	7.
	Vestlandsrådet meiner etatsforslaget til ny standard for ferjetilbod både for stamvegsambanda og for øvrige riksvegsamband ikkje vil tilfredstille behovet til trafikantane på Vestlandet. For å kunne utvikle næringslivet på Vestlandet vidare og for å kunne oppretthalde hovudtrekka i busetjingsmønsteret ber derfor Vestlandsrådet om at Vestlandsrådet sin ferjestrategi blir lagt til grunn ved utvikling av ferjetilbodet på Vestlandet, og at det blir gitt tilstrekkjelege økonomiske rammer frå staten til dette.



	8.
	Vestlandsrådet viser til Statens vegvesen Region vest sin rassikringsplan, datert 18.september 2006, der det er registrert rasutsette punkt på vegnettet i Rogaland, Hordaland og Sogn og Fjordane med ein samla rassikringskostnad på om lag 6 mrd.kr. I tillegg har Møre og Romsdal tilsvarande rasutsette punkt med ein rassikringskostnad på omalg 1,5-2 mrd.kr. Vestlandsrådet kan ikkje akseptere forslaget til Nasjonal transportplan 2010-2019 der satsinga på framtidig rassikring av riksvegnettet i vestlandsfylka nærmast vert halvert, og legg til grunn at den øyremerka rassikringa av riksvegnettet på Vestlandet i det minste må opp på same nivå som for Nasjonal transportplan 2006-2015.



	9.
	For sikker og effektiv sjøtransport langs vestlandskysten er Stad skipstunnel eit viktig prosjekt som må planavklarast for snarast mogleg gjennomføring. Skipstunnelen må gjennomførast som eit nasjonalt pionerprosjekt utanom dei ordinære rammene til Kystverket i Nasjonal transportplan.


Paul M. Nilsen

Magnus Vestrheim

FYLKESRÅDMANNEN, 17.04.2008:

Bakgrunn

Dei statlege transportetatene har i brev av 17.januar 2008, lagt fram forslag til Nasjonal transportplan 2010-2019 til høyring. Med grunnlag i planforslaget og høyringsfråsegnene vil samferdselsdepartementet legge fram ei melding om Nasjonal transportplan 2010-2019 til handsaming i Stortinget i løpet av vårsesjonen 2009. Deretter vil det bli utarbeidd etatsvise handlingsprogram. 

Fylkesrådmannen legg med dette fram sak om høyringsuttale til planforslaget til Nasjonal transportplan 2010-2019. 

Fylkesrådmannen føreset at representantane i Vestlandsrådet har fått oversendt og gjort seg kjent med sjølve plandokumentet gjennom den fylkesvise handsaminga av uttalen til Nasjonal transportplan 2010-2019. 

Økonomiske rammer

Nasjonal transportplan er eit plandokument som viser regjeringa si overordna satsing på utvikling av transportsystemet i ein tiårsperiode. Nasjonal transportplan vert revidert kvar fjerde år. Dei transportpolitiske måla i planforslaget er:

· Betre framkomst og redusere avstandskostnader for å styrke konkurransekrafta i næringslivet og bidra til å oppretthalde hovudtrekka i bustadmønsteret.

· Bygge transportpolitikken på ein visjon om at det ikkje skal førekomme ulykker med drepne eller livsvarig skadde i transportsektoren.

· Bidra til å redusere miljøskadelege verknader av transport, samt bidra til å oppfylle nasjonale mål og Norges internasjonale forpliktelsar på miljøområdet.

· Transportsystemet skal vere universelt utforma.

Dei økonomiske rammene for virkemiddelbruken i planforslaget legg til grunn transportetatane sin del av statsbudsjettet 2007 x 10 år. Innanfor dei økonomiske rammene foreslår Jernbaneverket, Kystverket og Statens vegvesen å prioritere drift og vedlikehald høgast i den neste tiårsperioden. Transportetatane vil tilby brukarane eit påliteleg og forutsigbart transportsystem og ivareta verdiane i infrastrukturen. Avinor ventar framleis auke i flytrafikken og gir høg prioritet til investeringar i kapasitetsfremjande tiltak, mellom anna med bygging av terminal to og båndlegging av areal for ei tredje rullebane på Oslo lufthavn, Gardermoen.

Forslag til fordeling av rammer til drift og vedlikehald, kjøp av ferjetenester og investeringar innanfor vegsektoren er vist i figuren under:

Figuren under viser vidare korleis Statens vegvesen føreslår ei fordeling av investeringsramma på ulike tiltaksområder (stamvegnettet).  

2.1 Fylkesrådmannen sine merknader

Fylkesrådmannen er positiv til formuleringane av dei transportpolitiske måla i planforslaget til Nasjonal transportplan 2010-2019. For å oppnå resultat og effektar innanfor dei ulike måla må det i stor grad leggast opp til ein balansert virkemiddelbruk. Målkonfliktane gjer at for einsidig satsing på eit område kan virke negativt på eit anna. 

Det er i fleire samanhengar dokumentert eit betydeleg etterslep på drift og vedlikehald av vegnettet. Etter fylkesrådmannen sitt syn er det derfor positivt at planforslaget legg opp til å redusere etterslepet på drift og vedlikehald. Når det gjeld fordeling av investeringsramma (stamvegar) på ulike tiltaksområder er det tilsvarande positivt med den auka satsinga på trafikksikring, gang-/sykkelvegar, kollektivtiltak og miljø-/ servicetiltak. 

For å få til ei tilfredsstillande utvikling av transportsystemet er det etter fylkesrådmannen sitt syn nødvendig med ei balansert satsing både på drifts- og vedlikehaldstiltak og investeringar. Fylkesrådmannen meiner at forslaget frå dei statlege transportetatane i for stor grad legg vekt på auka satsing på drifts- og vedlikehaldstiltak av veg- og banenettet, som går ut over heilt nødvendige strekningsvise investeringar. Ein reduksjon i dei økonomiske rammene til strekningsvise tiltak på 50-70% sett i høve til dagens situasjon vil gje svært uheldige konsekvensar for utvikling av eit nødvendig og framtidsretta transportsystem. Dette vil gå ut over investeringar i kollektivtransportinfrastrukturen i Bergensområdet og ikkje minst framkomsttiltak for næringsliv og busetting i heile fylket. 

Fylkesrådmannen legg til grunn at dei økonomiske rammene for Nasjonal transportplan 2010-2019 må aukast og at denne auken går til satsing på strekningsvise investeringstiltak i transportnettet.  

Prosjektfinansiering

I planforslaget vert det foreslått eit opplegg for prosjektfinansiering av store anlegg. Når Stortinget har gitt løyving til ei prosjekt kan etatane disponere midlar innanfor eit fastsett kostnadsoverslag, slik at anleggdrifta blir så effektiv og rasjonell som mogeleg. I dag er anleggsdrifta i stor grad avhengig av dei årlege løyvingane i statsbudsjettet. I planforslaget vert det ikkje føreslått nye OPS-prosjekt.  

Fylkesrådmannen sine merknader

Belønningsordninga for kollektivtransporten i byområda

I samsvar med forslaget til Nasjonal transportplan 2010-2019 frå dei statlege transportetatane meiner fylkesrådmannen at denne ordninga må ha ei langt meir motiverande og romslegare økonomisk ramme enn dagens ordning, og den må vere forutsigbar og fleirårig.  

Prosjektfinansiering og OPS 

Det er lite truleg at nye ordningar som prosjektfinansiering og OPS vil utløyse auka statlege løyvingar til investeringar i transportinfrastruktur i betydeleg grad. Framleis må dei store prosjekta, særleg i bynære områder, i stor grad finansierast gjennom bompengeinnkreving. Bompengane som trafikantane i dag betaler går til å dekke lånekostnader og administrasjonsutgifter. Dette fordi prosjekta blir utbygd ved hjelp av låneopptak  i ordinære banker.  Dei høge kapitalkostnadene vert særleg forsterka ved at bompengeordninga i regelen skal gjennomførast med etterskotsinnkreving etter at anlegget er åpna for trafikk. Renteutgiftene medfører dermed at lån i utbyggingsperioden veks seg store før bompengeselskapet kan starte nedbetalingen.  Dagens ordning medfører derfor dyre og unødvendige kapitalkostnader. 

Fylkesrådmannen er i prinsippet positiv til prosjektfinansiering og OPS for m.a. å sikre ei meir sammenhengande utbygging av strekningar, full utnytting av investeringane, og dermed også reduserte kostnader.  Det er samstundes nødvendig å etablere eit statleg infrastrukturfond uavhengig av statsbudsjettet, som gjer det mogleg med prosjektfinansiering og OPS-løysingar. 
Øvrige riksvegar/regionalt vegnett

I planforslaget til Nasjonal transportplan 2010-2019 er det lagt opp til følgjande tildeling av fylkesfordelt riksvegramme til vestlandsfylka i høve til tilsvarande fordeling i NTP-perioden 2006-2009:

2007 kr

	Fylke
	NTP 2010-2019  

(Gjen.pr.år)
	NTP 2006-2009

(Gjen.pr.år)

	Rogaland
	780 mill.kr

(78 mill.kr)
	792 mill.kr

(198 mill.kr)

	Hordaland (pr.år)
	1130 mill.kr 

(113 mill.kr)
	1259 mill.kr 

(315 mill.kr)

	Sogn og Fjordane
	610 mill.kr

(61 mill.kr)
	489 mill.kr

(122 mill.kr)

	Møre og Romsdal
	750 mill.kr 

(75 mill.kr)
	811 mill.kr

(203 mill.kr)


Med innføringa av forvaltningsreforma frå 1.1.2010 vil forslaget til fylkesfordelt riksvegramme og bli lagt til grunn for auka overføringar til fylkeskommunane ved overtaking av ansvaret for dagens øvrige riksvegnett.  

Fylkesrådmannen sine merknader

Forslaget til fylkesfordelt riksvegramme i planforslaget vil medføre ein dramatisk reduksjon i fylkeskommunane sitt handlingsrom for utvikling av det øvrige riksvegnettet. Dette gjeld både viktige kollektivinfrastrukturtiltak i byområda og framkomsttiltak i distrikta.

Etter fylkesrådmannen sitt syn vil den føreslåtte investeringsramma til øvrige riksvegar til vestlandsfylka få uhaldbare konsekvensar for utvikling av kommunikasjonar og samferdsel i fylket. Fylkesrådmannen legg til grunn at den fylkesfordelte riksvegramma må aukast opp i det minste til dagens nivå.  

I samsvar med forvaltningsreforma legg planforslaget til Nasjonal transportplan 2010-2019 til grunn at ansvaret for det øvrige riksvegnettet skal overførast til det folkevalde regionale nivået. Store deler av det øvrige riksvegnettet har låg standard, med eit betydeleg etterslep i høve til drifts- og vedlikehaldstiltak. Det er ikkje akseptabelt at staten legg opp til overføring av det øvrige riksvegnettet til det folkevalde regionale nivået uten at dette vert kompensert med standardheving på det samme vegnettet. Staten må sørge for at det øvrige riksvegnettet vert overført det folkevalde regionale nivået på ein forsvarleg måte. 

E39 Kyststamvegen

I planforslaget til NTP 2010-2019 er det lagt opp til ein samla reduksjon av rammene til E39 Kyststamvegen i høve til Nasjonal transportplan 2006-2015.

	Strekning
	Forslag til  

NTP 2010 - 2013
	Handlingsprogram 2006 - 2009

	E39 Stavanger  - Bergen – Ålesund*
	1390
	1320

	E39 Ålesund – Trondheim
	320
	360

	Sum
	1710
	1590

	Mindre investingstiltak
	740
	340

	Strekningsvise investeringstiltak
	970
	1250


*I Handlingsprogram 2006 - 2009  inngår mindre tiltak i denne strekninga heilt ned til Kristiansand. 
 

Sjølv om det er lagt opp til ein auke i dei samla rammene for E39 Kyststamvegen, er det no i større grad lagt opp til ei satsing på mindre investeringsttiltak som trafikksikring, gang- og sykkel osv. Dette medfører at det vert mindre att til større strekningsvise investeringstiltak enn i høve til handlingsprogrammet til Nasjonal transportplan 2006-2009.
Fylkesrådmannen sine merknader

E39 Kyststamvegen er "ryggraden" i transportsystemet på Vestlandet, og er eit høgt prioritert gjennomgåande vegsystem for alle vestlandsfylka. Kyststamvegen knyt saman nokre av dei mest folkerike, ressursrike og verdiskapande delane av landet vårt. Vegen går både gjennom distriktskommunar og ei rekkje knutepunkt og byar langs kysten, og er også bindeledd mellom

Stavanger/Nord-Jæren og Bergen, to av dei største byområda i landet. Det er langs vestlandskysten at ein finn viktige vekstnæringar som Noreg skal leve av i framtida. 

Ei betydeleg utvikling og utbetring av E39 Kyststamvegen er ein strategi som vil redusere barrierane og avstandsulempene for nord-sør-transporten på Vestlandet og sikre betre utnytting av

nærings- og verdiskapingspotensialet som ligg her. Sentrale grunngjevingar for strategien er:

· utvida bu- og arbeidsmarknadsregionar, auka mobilitet, og reduserte avstandsulemper, noko som er særs avgjerande i kampen om kvalifisert arbeidskraft og for transportkostnader og levegrunnlag for folk og næringsliv.

· eit meir effektivt, miljøvenleg og direkte sjøbasert godstransportmønster mellom Vestlandet og Europa, med E39 Kyststamvegen som matesystem i samspel med hamneknutepunkta.

Det manglar mykje på at standarden for E39 Kyststamvegen er tilfredstillande. Reisetider, kostnader og avstandsulemper er utan samanlikning dei største i Noreg, og dermed også i europeisk samanheng. Ein finn til dømes ikkje mange andre så tettfolka område som Stavanger-Bergen der reisetida mellom endepunkta er kring fem timar! E39 Kyststamvegen har framleis åtte ferjestrekningar og ei rekkje bompengeprosjekt. Vegstandarden på store delar av strekninga, både i distrikta og byane, er langt unna stamvegstandard. Eit stort undertrykt transportbehov kan illustrerast ved at trafikketterspørselen har vore langt større enn prognosane for dei fleste bompengefinansierte ferjeavløysingsprosjekta som er gjennomførte.

Vestlandsfylka har lenge peika på eit nødvendig krafttak for Kyststamvegen som eit samla grep for Noreg og landsdelen. I samband med Nasjonal transportplan 2006-2015 tok Vestlandsrådet initiativet "Vest39" til forsert utbygging og felles prioritering av prosjekt langs E39. Trass i allereie svært høg bompengeandel, er det framleis vilje på Vestlandet til eigeninnsats for å få gjennomført viktige prosjekt. Ein klar føresetnad for dette må vere at staten stiller opp med ein kraftig auke i sine løyvingar. 

Fylkesrådmannen vil gjere merksam på at Stortinget ikkje har oppfylt sine eigne intensjonar i handlingsprogrammet til Nasjonal transportplan 2006-2009 i dei årlege budsjettløyvingane. Det såkalla etterslepet for E39 Kyststamvegen i perioden 2006-2009 ser slik ut:
	Strekning
	Kristiansand- Bergen
	Bergen -  Ålesund
	Ålesund - Trondheim
	Sum

	NTP 2006 - 2009
	860 mill.kr
	610 mill.kr
	228 mill.kr
	1698 mill.kr

	Budsjettert løyving 2006 - 2008
	569 mill.kr
	422 mill.kr
	52,6 mill.kr
	1043,6 mill.kr

	Forslag løyving 2009
	216 mill.kr
	97 mill.kr
	123,4 mill.kr
	436,4 mill.kr

	Sum løyvingar
	785 mill.kr
	519 mill.kr
	176 mill.kr
	1480 mill.kr

	Etterslep 
	75 mill.kr
	91 mill.kr
	52 mill.kr
	218 mill.kr

	Løyvd i % av NTP 2006-2009
	91,3 %
	85,1 %
	77,2 %
	87,2 %


Fylkesrådmannen vil understreke E39 Kyststamvegen som den klart viktigaste stamvegstrekninga på Vestlandet. Fylkesrådmannen er tilfreds med at det i planforslaget er lagt opp til ei satsing på mindre investeringstiltak som t.d trafikksikring på E39 Kyststamvegen. For å få gjennomgåande tilfredstillande standard på stamvegstrekninga føreset fylkesrådmannen at investeringsrammene vert auka for å sikre snarleg og nødvendig gjennomføring av etterslepsprosjekt samt oppstart av nye større planlagde utbyggingsprosjekt. 

Ferjetilbodet
Statens vegvesen foreslår at ferjetilbodet på stamvegstrekningane blir betre tilpassa næringslivet og trafikantane sine behov. Den viktigaste endringa er at det skal bli fleire turar per døgn og at opningstida i lågtrafikkerte samband blir utvida. Det er foreslått at samband på stamvegnettet med over 2500 personbileiningar per døgn får 38 avgangar per døgn, mens samband med mindre trafikk får 36 avgangar. Vidare held ein fast på det målet som har vore om at minst 98 % av trafikantane skal få plass på den planlagde avgangen. Vi viser elles til side 79 i dokumentet frå transportetatane når det gjeld ferjesamband på stamvegnettet.

Når det gjeld ferjer på det øvrige riksvegnettet, viser vi til sidene 132 og 133 i det same dokumentet. For samband med over 2500 personbileiningar er det foreslått 36 avgangar, og sambandet skal vere døgnope. Når trafikken er mindre, er opningstida frå måndag til fredag mellom 16 og 18 timar.

For Vestlandet som er så oppdelt av fjordar, er det av omsyn til å utvikle vidare det aktive næringslivet ein har og oppretthalde hovudtrekka i busettinga, svært viktig å ha gode ferjetilbod.

Det ferjetilbodet som her er foreslått, er dårlegare enn det Vestlandsrådet har vedteke i Transportplan for Vestlandet 2007-2019. Dette kan vi ikkje akseptere.

Det er foreslått ein eigen post på 250 mill. kr til å oppgradere ferjekaier i heile landet i perioden 2010-2019. Langs heile Vestlandet er det eit prekært behov for tiltak på kaikonstruksjonane. I tillegg er det store behov for tiltak på oppstillingsplassane, m.a. fører breiare ferjekaibruer til at det blir kjørt i land på to rekkjer, og dersom ilandkjøringa skjer i kurve, kan det då lett oppstå kollisjonar. Dette har skjedd på fleire ferjekaier på Vestlandet.

Det må setjast av tilstrekkjelege midlar til å oppgradere ferjekaiene for å ta i mot større ferje når ferjesambandet blir lyst ut på anbod og samtidig bør landarealet ved ferjekaiene utbetrast.

Den vedtekne konkurranseutsetjinga av ferjesektoren må sikre at kvalitetskrava til ferjetilbodet vert nådd. Den venta effektiviseringsgevinsten må nyttast til å betra ferjetilbodet og først når tilbodet er godt nok kan effektiviseringa nyttast til takstreduksjonar.

Den regionale innverknaden på utforming av framtidas ferjetilbod må vere som for vegnettet elles. Rammeføresetnadene for ferjedrifta, regional samordning av ferjetilbodet og utforming av kravspesifikasjonane i anbodsgrunnlaget for konkurranseutsetjing må til regionalpolitisk handsaming.

Det vil ta lang tid før alle viktige samband er ferjefrie. Ferjetilbodet på Vestlandet må difor oppgraderast

· Utvida opningstider og auka frekvens. Standardmål for ferjesambanda må skjerpast med halvtimes frekvens og nattope også på viktige regionale samband. Mellomstore samband skal ha ope i minimum 19 timar i døgeret.

· Større ferjekapasitet for å møte framtidig trafikkvekst og krav til effektive transportar, og for å få eit transportsystem som er mindre sårbart mot driftsavbrot

· Raskare og meir miljøvenlege ferjer.  Ny teknologi må nyttast for å få raskare og meir miljøvenlege ferjer. Fleire ferjer må gå over til bruk av gass.

· Det må etablerast gjennomgåande billettering på ferjene langs kysten.

· Gratis ferjer på lang sikt, men forbetra tilbod er viktigast på kort sikt

Rassikring

Innanfor post 31 Rassikring er det sett av følgjande ramme til Vestlandsfylka samanlikna med ramma for NTP-perioden 2006-2015:

	Post 31 Rassikring
	Nasjonal transportplan 2006-2009 

(Gjen. årleg ramme)
	Nasjonal transportplan 2010-2019

(Gjen. årleg ramme)

	Rogaland
	81 mill.kr 

(20 mill.kr)
	30 mill.kr

(3 mill.kr)

	Hordaland
	178 mill.kr

(45 mill.kr) 
	250 mill.kr

(25 mill.kr)

	Sogn og Fjordane
	171 mill.kr

(43 mill.kr)
	320 mill.kr

(32 mill.kr)

	Møre og Romsdal
	224 mill.kr

(56 mill.kr)
	220 mill.kr

(22 mill.kr)


Fylkesrådmannen sine merknader
På Vestlandet, i første rekkje i indre strok, finn ein svært mange rasutsette vegstrekningar. Størst er problema i Sogn og Fjordane, Hordaland og Møre og Romsdal. Årleg går det mange snø- og steinskred noko som i enkelte høve også har ført til dødsfall og varige personskadar. Dei mange rasa er også eit stort problem for trafikkavviklinga med stengde hovudvegar og isolerte lokalsamfunn. Store nedbørsmengder, temperatursvingingar og sterk vind kombinert med bratte fjellsider medverkar til den store rasfaren.

Statens vegvesen har utarbeidd ein samla rassikringsplan for Region vest. For å få til ei best mogeleg prioritering av midlane til rassikring på Vestlandet, har Statens vegvesen utvikla ein eigen rassikringsmodell. For fylka Sogn og Fjordane, Hordaland og Rogaland omfattar planen heile 543 punkt på riksvegnettet til ein samla kostnad av omlag 6,0 mrd.kr (2006-kr). På fylkesvegnettet i dei tre fylka er det ialt registrert 317 rassikringspunkt til ein samla kostnad av omlag 1,8 mrd.kr (2006-kr). I Møre og Romsdal (Region midt) har ein på stam- og riksvegane omlag 240 registrerte utbetringspunkt. Av desse er omlag 80 gitt høg prioritet, der samla kostnadsoverslag for desse er 1,5-2 mrd kr. På fylkesvegane har ein tilsvarande 220 registrerte rassikringspunkt, med eit kostnadsoverslag på omlag 300 mill. kr for dei 50 med høgast prioritet.

Forslaget til Nasjonal transportplan 2010-2019 med nærmast ei halvering av satsinga på framtidig rassikring av riksvegnettet i vestlandsfylka er svært urovekkande. Fylkesrådmannen er av den klare oppfatning av at satsinga på rassikring av riksvegnettet i Hordaland i Nasjonal transportplan 2010-2019 må opp på same nivå som for gjeldande Nasjonal transportplan.

Stad skipstunnel

I dei statlege transportetatane sitt forslag til Nasjonal transportplan 2010-2019 vert det slege fast at Stad skipstunnel ikkje inngår i Kystverket sine planlagde prioriterte prosjekt for utvikling av transportkorridor 4 Stavanger-Bergen-Ålesund-Trondheim. 

6.1 Fylkesrådmannen sine merknader

Vestlandsrådet har tidlegare omtalt og prioritert Stad skipstunnel ved fleire høve. Nyleg framlagte utgreiingar av Kystverket syner at prosjekt har god samfunnsnytte for
sjøtransport, reiseliv og sambinding av regionar. 

Fylkesrådmannen går inn for at Stad skipstunnel må planavklarast og byggast for å betre

regulariteten og tryggleiken langs kysten. Stad skipstunnel må gjennomførast som eit nasjonalt pionerprosjekt utover dei ordinære økonomiske rammene til Kystverket. 

